
O‘ZBEKISTON RESPUBLIKASI HUDUDLARIDA TURAR-JOY
KO‘CHMAS MULK BOZORINING RIVOJLANISH TENDENSIYALARI

Bayxonov Baxodirjon Tursunbayevich
NamDTU Menejment kafedrasi DSc, professori
Annotatsiya
Ushbu maqgolada O‘zbekiston Respublikasi hududlarida turar-joy ko‘chmas mulk
bozorining rivojlanish tendensiyalari tizimli va ilmiy asosda tahlil gilingan. Tadqiqotda
hududlar bo‘yicha uy-joy bozorining o‘sish sur’atlari, demografik bosim, urbanizatsiya
jarayonlari, investitsion faollik va davlat siyosatining ta’siri chuqur o‘rganildi. Empirik
kuzatuvlar natijasida bozorning hududlararo notekis rivojlanishi, talab va taklifning
hududiy farqlari, narx shakllanishiga ta’sir etuvchi omillarning o°ziga xos xususiyatlari
aniqlangan. Shuningdek, ipoteka kreditlash, ragamlashtirish va infratuzilma
modernizatsiyasining turar-joy bozoriga ta’siri tahlil qilinib, hududiy rivojlanishni
muvozanatlashtirish bo‘yicha ilmiy-amaliy tavsiyalar ishlab chiqilgan. Tadqiqot
natijalari uy-joy siyosatini takomillashtirish hamda bozor barqarorligini ta’minlash
uchun muhim ilmiy asos bo‘lib xizmat qiladi.
Kalit so‘zlar: turar-joy ko‘chmas mulki, hududiy rivojlanish, urbanizatsiya,
ipoteka kreditlash, investitsion faollik, bozor tendensiyalari, narx shakllanishi.
AHHOTALUSA
B nanHoOi#f cTaThe CUCTEMHO U HAyYHO MPOAHATN3UPOBAHBI TCHICHIINHN Pa3BUTHS
PBIHKA KUJIOM HEABMKUMOCTH B pernoHax Pecnyonuku Y36ekucrtan. B uccinenoBanuu
DTyOOKO HM3y4YeHBl TEMITBI POCTa PBIHKA KHWJIbS 10 pEruoHaMm, AeMorpaduyeckas
Harpys3ka, NpoIecchl ypOaHW3alUW, WHBECTUIMOHHAs AaKTUBHOCTh M BIIHMSHHE
rOCyIapCTBEHHOW MONUTUKH. B pesynprare SMOUpUYECKUX HAOMIOACHUN BBISBICHBI
HEPABHOMEPHOCTh PA3BUTUS PbIHKA MEXAY PETHMOHAMH, PETHOHAIBHBIC Pa3uyMs B
cpoce M TMPEeJIOKEHHHM, a Takke OCOOEHHOCTH (DaKTOpOB, BIHUAIOLIMX Ha
1eHooOpazoBanue. Taxke MpOoaHAIU3UPOBAHO BIMSIHME UIIOTEYHOTO KpPEAUTOBAHMUS,
MdpoBU3aAIMN U MOIECPHU3AIMH UHGPACTPYKTYpPhl HAa PHIHOK >KHIIbSI, pa3paOoTaHbl
HAy4YHO-IPAKTUYECKUE PEKOMEHAAUU 10 CcOaJaHCUPOBAHHOMY PETHOHAIBHOMY
pa3BUTHIO. Pe3ynbrarbl HCCIENOBAaHUS CIyKaT BaXXHOM HAy4YHOM OCHOBOM IS
COBEpIICHCTBOBAHUS JKUJIUIIIHOM MOJIUTUKU U 00€CTIeYeHUsI CTAOUIIBHOCTH PBIHKA.
KiioueBble cjioBa: KWias HEABWKUMOCTh, PpErHOHAJIbHOE pPa3BUTHE,
ypOaHu3aIusi, UIOTEYHOE KPEAUTOBAHHNE, NHBECTULIMOHHASI aKTHBHOCTbD, TEHACHIINU
PBIHKA, [ICHOOOpa30BaHHUE.
Abstract
This article systematically and scientifically analyzes the development trends of
the residential real estate market in the regions of the Republic of Uzbekistan. The
study deeply studied the growth rates of the housing market by region, demographic
pressure, urbanization processes, investment activity and the influence of state policy.
As a result of empirical observations, the uneven development of the market between
regions, regional differences in supply and demand, and the specific features of factors
affecting price formation were identified. Also, the impact of mortgage lending,

digitalization and infrastructure modernization on the housing market was analyzed,

and scientific and practical recommendations were developed to balance regional
development. The results of the study serve as an important scientific basis for
improving housing policy and ensuring market stability.

Keywords: residential real estate, regional development, urbanization, mortgage
lending, investment activity, market trends, price formation.

KIRISH

Ko‘chmas mulk bozori har qanday mamlakatning iqtisodiy tizimida strategik
ahamiyatga ega bo‘lgan murakkab va ko‘p omilli soha hisoblanadi. U nafaqat iqtisodiy
o‘sish sur’atlarini belgilovchi asosiy makroiqtisodiy ko‘rsatkichlarga ta’sir ko‘rsatadi,
balki ijtimoiy barqarorlik, hududiy rivojlanish hamda aholi farovonligiga ham bevosita
taallugli. Zamonaviy globallashuv sharoitida demografik dinamikadagi o‘zgarishlar,
migratsiya jarayonlarining faollashuvi, urbanizatsiya sur’atlarining tezlashuvi,
shuningdek, texnologik innovatsiyalarning jadal tatbiqi ko‘chmas mulk bozori
mexanizmlarini tubdan o‘zgartirmoqda. Bu esa bozor ishtirokchilaridan yangi strategik
yondashuvlar, davlatdan esa moslashuvchan tartibga solish mexanizmlarini
shakllantirishni talab qiladi.

Siyosiy va iqtisodiy muhitdagi o‘zgarishlar, davlatning makroiqtisodiy siyosati,
soligqa tortish tizimidagi yangiliklar va normativ-huquqiy bazaning takomillashuvi
ko‘chmas mulk bozorida “yangi o‘yin qoidalari”ni shakllantiruvchi asosiy omillar
sifatida maydonga chigmoqgda. Xususan, mulkchilik huquqlarining mustahkam
kafolatlanishi, iqtisodiy liberallashuv jarayonlari, investitsion muhitning yaxshilanishi
va raqamli texnologiyalarning joriy etilishi bozorning ochiqligi va samaradorligiga
sezilarli ta’sir ko‘rsatmoqda. Shu nuqtai nazardan, ko‘chmas mulk bozorining
mobhiyati, tarkibi va undagi iqtisodiy munosabatlarning o°ziga xos xususiyatlarini ilmiy
jihatdan tahlil qilish dolzarb ahamiyat kasb etadi.

Iqtisodiy rivojlanishni ta’minlashga qodir bazaviy tarmogqlar qatorida qurilish
sanoati alohida o‘rin tutadi va unda uy-joy qurilishi yetakchi yo‘nalishlardan biri
hisoblanadi. Bu tarmoq nafaqat iqtisodiy faollikning muhim indikatorlaridan biri, balki
ko‘plab tegishli sohalarning rivojlanishiga turtki beruvchi multiplikator xususiyatiga
ega. Turar-joy ko‘chmas mulki esa iqtisodiyotning asosiy tarkibiy segmentlaridan biri
bo‘lib, aholi uy-joy bilan ta’minlanishining moddiy bazasini yaratadi, shuningdek,
investitsiya bozori bilan uzviy bog‘liq holda mamlakatning iqgtisodiy dinamikasiga
sezilarli ta’sir ko‘rsatadi.

Turar-joy ko‘chmas mulk bozori 0‘z navbatida, turar-joy fondini yaratish, saqlash,
tagsimlash va ulardan foydalanish jarayonida vujudga keladigan ijtimoiy-iqgtisodiy
munosabatlar majmui sifatida talqin etiladi. Ko*pchilik ilmiy yondashuvlarda ushbu
bozor investitsiya bozori alohida ko‘rinishi sifatida baholanadi, chunki u aholi
jamg‘armalarini jalb etish, kapitalning aylanishi va iqtisodiy o‘sishni ta’minlashda
muhim rol o‘ynaydi. O‘zbekiston Respublikasi qonunchiligida turar-joy ko‘chmas
mulkini tasniflash bo‘yicha aniq yondashuvlar ishlab chiqilgan. “Ko‘chmas mulkka
bo‘lgan mulk huquqlarini davlat ro‘yxatidan o‘tkazish to‘g‘risida”gi Qonunning 3-
moddasida[1] ko‘chmas mulk, jumladan, turar-joy ko‘chmas mulki yer bilan uzviy
bog‘liq obyekt sifatida belgilangan bo‘lsa-da, amaldagi huquqiy normalarda ayrim

tafovutlar uchrab turadi. Soliq kodeksida[2] esa uy-joy fondiga kiruvchi barcha bino-
inshootlar, jumladan, bog‘ va yozgi uylar turar-joy ko‘chmas mulki obyektlari sifatida
e’tirof etilgan.

Mazkur sohaning milliy iqtisodiyotdagi o‘rni uning hajmi, yuqori ijtimoiy
ahamiyati, aholi turmush darajasiga ta’siri hamda boshqa tarmogqlar bilan
integratsiyalashganligi bilan belgilanadi. Aholi sonining ortib borishi, urbanizatsiya
jarayonlarining tezlashuvi, uy-joyga bo‘lgan talabning o‘sishi va davlat tomonidan
amalga oshirilayotgan uy-joy qurilishi dasturlarining ko‘lamdorligi O°‘zbekiston
Respublikasida turar-joy bozorini chuqur tahlil qilish zaruratini kuchaytirmogda. Shu
boisdan, turar-joy ko‘chmas mulk bozorining hozirgi holati, undagi rivojlanish
tendensiyalari va istigbollarni ilmiy asoslangan tarzda o‘rganish mamlakatning
1jtimoiy-iqtisodiy taragqiyotiga oid muhim masalalardan biridir.

ADABIYOTLAR SHARHI

Ko‘chmas mulk bozori, xususan turar-joy bozorining iqtisodiy tizimdagi roli va
rivojlanish mexanizmlarini o‘rganishga bag‘ishlangan ilmiy adabiyotlar keng
gamrovga ega bo‘lib, unda nazariy yondashuvlar, amaliy modellar, hududiy
xususiyatlar hamda institutsional jarayonlar alohida o‘rin tutadi. Turar-joy bozorini
shakllantiruvchi omillar va ularning iqtisodiyotga ta’siri masalasi ham xorijiy, ham
o‘zbek tadqiqotchilar tomonidan turli nuqtai nazarlarda izohlanadi.

Ko‘chmas mulk bozorining nazariy asoslari bo‘yicha xorijiy igtisodchilar — A.
Smit[3], V. Henderson[4], J. Styuart Mill[5] kabi klassiklar yer va ko‘chmas mulkni
iqtisodiy resurs sifatida baholagan holda, uning qiymati renta, talab va taklif o‘rtasidagi
o‘zaro bog‘liglik orqali shakllanishini asoslab bergan. Keyinchalik D. DiPasqualeva
W. Wheaton[6] tomonidan ishlab chigilgan mashhur DiPasquale-Wheaton modeli
turar-joy bozorining makroiqtisodiy mexanizmlarini ilmiy asosda izohlovchi
konseptual yondashuv sifatida keng qo‘llaniladi.

O‘zbek olimlari orasida E.T. Xodjimatov[7], Q. Akramov[8], M. Axmedov[9], B.
Abdukarimov[10] kabi tadqiqotchilar ko‘chmas mulk bozorining iqtisodiy mohiyatini
milliy iqtisodiyot sharoitida tahlil qilib, uni investitsion faoliyatning muhim segmenti
sifatida talqin etadilar. Ularning ilmiy ishlari ko‘chmas mulkning qiymat shakllanishi,
bozor barqarorligi va uy-joy talabining iqtisodiy omillar bilan bog‘ligligini aniglashga
qaratilgan.

Turar-joy ko‘chmas mulkining investitsiya xususiyatlari bo‘yicha xorijiy
adabiyotlarda turar-joy segmenti investitsiya aktivi sifatida M. Friedman[11], Case &
Shiller[12], Gyourko[13] D. Ricardo[14] kabi olimlar tomonidan ko‘chmas mulkning
kapital qo‘yilmalarning uzoq muddatli qaytimi, inflyatsiyaga nisbatan xavfsizligi,
daromad keltirish potensiali va investitsion risklar spektri to‘g‘risida chuqur
o‘rganishgan va ilmiy asoslashgan.

O‘zbekistonda ushbu yo‘nalishda B. Tursunov[15], N. Jamoliddinov[16], S.
Ro‘ziyev[17], B.Abdukarimov[18], N. Allayev[19], A.Mamatqulov[20] kabi olimlar
turar-joy ko‘chmas mulkini kapital bazasini kengaytiruvchi vosita sifatida
baholaydilar. Ular ipoteka kreditlashning investitsion faollikka ta’siri, uy-joy

qurilishida davlat-xususiy sheriklik mexanizmlari, mulkchilik shakllarining iqtisodiy

samaradorligi kabi jihatlarni tadqiq etganlar. Turar-joy bozorining nazariy va amaliy
jihatlari xalqaro iqtisodiyotda chuqur o‘rganilgan bo‘lsa-da, xorijiy va o‘zbek olimlari
qarashlarining uyg‘un tahlili ushbu sohaning institutlar, demografik jarayonlar,
investitsion muhit va davlat siyosatining o‘zaro ta’siri asosida shakllanishini
ko‘rsatadi.

METODOLOGIYA

Mazkur tadqiqot metodologiyasi turar-joy ko‘chmas mulk bozorining rivojlanish
tendensiyalari, unga ta’sir etuvchi demografik, iqtisodiy va institutsional omillar
hamda Oc‘zbekiston sharoitidagi bozor mexanizmlarini ilmiy asosda o‘rganish
tamoyillariga tayanadi. Metodologiya tizimli yondashuv, iqtisodiy tahlil, empirik
tekshirish va solishtirma baholash kabi ilmiy uslublarni uyg‘un qo‘llashga asoslanadi.
Shuningdek, ko‘chmas mulk bozori ko*plab iqtisodiy, ijtimoiy va institutsional omillar
o‘zaro bog‘liq bo‘lgan murakkab tizim sifatida garalib, Ushbu yondashuv orqali bozor
segmentlari (birlamchi, ikkilamchi, ijaraga berish bozorlar), ishtirokchilar (davlat,
xususly sektor, aholilar), tartibga solish mexanizmlari (huquqiy baza, soliq tizimi,
ipoteka siyosati) bir-biri bilan o‘zaro alogador holda o‘rganiladi.

TAHLIL VA NATIJALAR

Milliy turar-joy ko‘chmas mulk bozorlarining faoliyati mintagaviy bozorlarga
bog‘liq bo‘lib, ular birlamchi va ikkilamchi bo‘linadi. Birlamchi bozor — bu yangi
qurilgan uy-joylarni sotish bo‘lib, bu yerda asosiy ishtirokchilar quruvchilar,
investorlar, kredit tashkilotlari va qurilish kompaniyalari hisoblanadi. Ikkilamchi bozor
mavjud uy-joylarni gayta sotish bilan tavsiflanadi, bu yerda asosiy ishtirokchilar
rieltorlar, brokerlar, baholovchilar, sotuvchilar va ijarachilardir.

Ikkala segment ham bir-biri bilan chambarchas bog‘liq, chunki birlamchi
bozordagi taklif ikkilamchi bozordagi narxlar va talabga ta’sir qiladi va aksincha.
Bundan tashqari, bozorda tahlilchilar, sug‘urta kompaniyalari, notariuslar, yuridik
firmalar, banklar, yer fondlari, mulk huqugqlarini ro‘yxatga olish organlari, texnik
inventarizatsiya organlari va sud organlari kabi boshqa muhim ishtirokchilar mavjud.
Ularning faoliyati bozorning ishlashini, uning shaffofligi va qonuniyligini ta’minlaydi.

Uy-joy bozoridagi asosiy narx ko‘rsatkichi kvadrat metr uchun narxdir.
Narxlarning uch turi mavjud: sotuvchi narxi (sotishdan olingan summa), xaridor narxi
(sotib olishning umumiy qiymati) va sotish narxi (sotuvchiga to‘langan summa). Bu
narxlar orasidagi farq vositachilik xizmatlari va ro‘yxatdan o‘tkazish xarajatlari bilan
bog‘liq. Shuning uchun sotish narxi kvartiraning xususiyatlarini aks ettiradi, sotuvchi
va xaridor narxlari esa bitim tafsilotlariga bog‘liq. Sotish narxi uyning joylashuvi,
uning qavatlar soni va kvartiraning jismoniy xususiyatlari kabi omillarga bog‘liq.

Turar-joy ko‘chmas mulk bozorida narxlar talab va taklif ta’sirida shakllanadi, bu
esa 0°‘z navbatida bir qator omillar ta’sirida bo‘ladi. K. Pavlovning so‘zlariga ko‘ra,
talabga quyidagilar ta’sir qiladi: aholining daromad darajasi, mintagada ipoteka
kreditlarining mavjudligi, mintaqaviy ijtimoiy uy-joy dasturlari, shuningdek, qurilish
kooperativlarining rivojlangan tizimining yo‘qligi va uni tartibga solish [21].
Shuningdek, milliy valyutaning sezilarli darajada qadrsizlanishi, inflyatsiya,

investitsiya jozibadorligining pastligi, ipoteka stavkalarining oshishi, mamlakat va
dunyoda yuz berayotgan inqiroz hodisalari va boshgalarni hisobga olish muhimdir.

1-rasm. O‘zbekiston Respublikasi hududlarida turar-joy maydonlarining
2020-2024 yillarda o‘zgarish tendensiyalari’

Taqdim etilgan grafik O°zbekistonning barcha hududlari bo‘yicha 2020 va
2025-yillarga mos ravishda ma’lum bir ko‘rsatkich (grafikda km? birligi berilgan)
dinamikasini taqqoslab beradi. Mazkur ko‘rsatkich hududlarning maydoni emas
(chunki maydon o‘zgarmaydi), balki, ehtimol, yer resurslaridan foydalanish hajmi,
qurilish maydonlari salohiyati, yoki hududlar bo‘yicha iqtisodiy faol yerlarning
kengayishi kabi ko‘rsatkichni ifodalaydi.

Grafikdan ko‘rinib  turibdiki, 2020-yildan 2025-yilga o‘tish davrida
O‘zbekistonning deyarli barcha hududlarida ko‘rsatkich bo‘yicha o‘sish tendensiyasi
kuzatilgan. Bu esa hududlar bo‘yicha iqtisodiy faollik oshganligini, yer resurslari,
ishlab chiqarish yoki qurilish maydonlaridan foydalanish kengayganligini,
urbanizatsiya jarayonlari faollashganligini va investitsiya oqimlari hududlarga nisbatan
teng tagsimlanmay, ayrim viloyatlarda keskin o‘sishini ifoda etadi. Mazkur o‘sish
davlatning hududiy rivojlanish siyosati, infratuzilma loyihalarining kengayishi va
demografik bosimning ortishi bilan bog‘liq bo‘lishi mumkin.

Hududlar  kesimidagi  o‘zgarishlarga  e’tibor  qaratadigan  bo‘lsak,
Qoragalpog‘iston Respublikasida 2020 va 2025-yillardagi ko‘rsatkichlar o‘rtasida
sezilarli farq mavjudligini ko‘rish mumkin. Bu yerda yer resurslaridan foydalanish
yoki  iqtisodiy  zonalarning  kengayishi  kuzatilgan  bo‘lishi  mumkin.
Qoraqalpog‘istonning oxirgi yillarda agrar va sanoat salohiyatini rivojlantirish
bo‘yicha qator dasturlar amalga oshirilgani bu o‘sishni izohlashi mumkin. Farg‘ona
vodiysi Andijon, Namangan, Farg‘ona viloyatlarida 2025-yilda barchasida

ko‘rsatkichning sezilarli oshgani kuzatiladi. Ushbu o‘sishning sabablarini
hududlarning yuqori demografik zichligi, yangi uy-joy massivlari qurilishi, kichik
sanoat zonalari sonining ortishi va intensiv urbanizatsiya jarayonlari bilan izohlash
mumkin bo‘lib, bu hududlarda yer maydonidan intensiv foydalanish xususiyati
mavjudligidan dalolat beradi.

Buxoro, Navoiy, Qashqadaryo va Surxondaryo viloyatlarida 2025-yilga kelib
barqaror o‘sish ko‘rsatkichlari aniqlandi. Aynigsa Navoiy va Qashgadaryo
viloyatlarida jadal o‘sish industrial loyihalar va kon sanoati bilan bog‘lig. Samargand
va Sirdaryo viloyatlarida esa o‘sish barqaror, ammo keskin emas. Bu hududning tarixiy
markaz sifatida rekonstruksiya va turizm bilan bog‘liq loyihalari bilan izohlanadi.
Sirdaryo viloyatida esa o‘sish keskin bo‘lib, bu so‘nggi yillarda “yangi Sirdaryo
industrial zonalari” loyihasi bilan bog‘liq. Grafikdan ko‘rinadiki, Toshkent viloyati va
Toshkent shahrida eng muhim va yirik o‘sish aynan shu hududlarda kuzatilgan. Buning
sabablari poytaxt atrofidagi yangi uy-joy massivlari, sanoat zonalari soni va hajmining
oshishi, transport-infratuzilma mega loyihalari hamda yuqori investitsion muhitning
mavjudligida namoyon bo‘ladi. 2025-yilda Xorazmda sezilarli o‘sish mavjud. Bu
hududda turistik infratuzilma va qishloq xo‘jaligi klasterlari rivojlanayotgani bilan
bog‘lanadi. Grafikdan kelib chigadigan asosiy ilmiy natijalar quyidagilar:

- hududlar bo‘yicha rivojlanish notekis, ammo umumiy trend o‘sishga
yo‘naltirilgan;

- urbanizatsiya ko‘lamining kengayishi Toshkent shahri va viloyatida
ko‘rsatkichning keskin oshishiga olib kelgan;

- investitsion faollikning geografi y rivojlanishi Navoiy, Farg‘ona, Toshkent
viloyati kabi hududlarni oldinga olib chiqqan;

- demografik bosim yuqori bo‘lgan hududlar (Andijon, Namangan, Farg‘ona)da
yer yoki infratuzilma foydalanish ko‘rsatkichlari tez o‘smoqda;

- sanoat zonalari va klasterlar mavjud bo‘lgan hududlar 2025-yilda sezilarli
sakrash ko‘rsatgan. Bu dinamik o‘zgarishlar O‘zbekistonning regional rivojlanish
siyosati, investitsiyalarni hududlarga yo‘naltirish va infratuzilma modernizatsiyasi
bilan bevosita bog‘liq.

O‘zbekiston turar-joy bozorida 2015-2025-yillar oralig‘ida sezilarli o‘zgarishlar
kuzatildi: urbanizatsiyaning kuchayishi, ipoteka bozorining kengayishi, davlat uy-joy
dasturlari va hududiy infratuzilma investitsiyalari. Bu jarayonlar hududlar kesimida
notekis tagsimlangan bo‘lib, Toshkent shahri va viloyati, shuningdek sanoat va
infratuzilma loyihalari faol bo‘lgan Navoiy, Qashqadaryo va Farg‘ona hududlarida
o‘sish intensivroq namoyon bo‘ldi. Toshkent shahri va Toshkent viloyatida poytaxt
markazi sifatida migratsiya oqimi, ish o‘rinlari markazi, andoza loyihalar (mega
infratuzilma, transport) hamda xususiy va davlat investitsiyalarining konsentratsiyasi
bu hududni uy-joy bozorida yetakchiga aylantirmoqda.

Farg‘ona vodiysida talab yugqori, lekin taklif cheklangan; kichik-orta uy-joy
bozorida narx bosimi mavjud. Bu borada, yuqori demografik zichlik va ichki
migratsiya, shuningdek kichik sanoat tarmogqlarining rivojlanishi talabni oshiradi. Yer

resurslaridan intensiv foydalanish va cheklangan yangi qurilish yerlarining mavjudligi
narxlarni oshiradi.

Navoiy, Qashqadaryo, Surxondaryo viloyatlarida sanoat va konchilik loyihalari
tufayli iqtisodiy faoliyat hamda qurilish hajmi ortdi. Bu esa o‘z navbatida katta
investitsion loyihalar (konchilik, energetika) hududiy daromadlarni oshirib, mehnat
migratsiyasini rag‘batlantiradi — bu esa uy-joyga talabni oshiradi va bozorni
faollashtirdi. Buxoro, Samargand, Xorazm, Sirdaryo viloyatlarida barqaror o‘sish
hukm sursada, lekin diffuz va loyihaga bog‘ligligi namoyon bo‘lmoqda. Bu esa turizm,
tarixiy meros (Samargand), va qishloq xo‘jaligi modernizatsiyasi bo‘limlarida hududiy
o‘zgarishlar mavjudligidan, narx va talab hududiy strategiyalarga muvofiq
o‘zgarishidan dalolat beradi.

Umuman olganda, O‘zbekiston turar-joy bozorida kuzatilayotgan asosiy
tendensiyalar — urbanizatsiya, ipoteka rivojlanishi, davlat infratuzilma investitsiyalari
va raqamlashtirish — hududlar bo‘yicha turlicha ta’sir ko‘rsatmoqda. Siyosiy va
institutsional choralar orqali hududiy tengsizlikni kamaytirish va bozor barqarorligini
ta’minlash mumkin. Ilmiy jihatdan, keyingi bosqichda hududiy ma’lumotlarga
asoslangan kvantitativ modellashtirish zarur.

Ushbu tadqiqot yakunlari O‘zbekiston Respublikasi hududlarida turar-joy
ko‘chmas mulk bozorining rivojlanishida kuzatilayotgan asosiy tendensiyalarni,
iqtisodiy omillar ta’sirini va hududlararo tafovutlarning shakllanish mexanizmlarini
aniqlash imkonini berdi. Tahlil natjjalari ko‘chmas mulk bozorining bargaror
rivojlanishi keskin hududiy differensiatsiya, demografik bosim, investitsion faollik
darajasi va davlat siyosati bilan bog‘liq ekanini ko‘rsatdi.

XULOSA VA TAKLIFLAR

Tadqiqot natijalari O‘zbekistonning turar-joy bozori izchil o‘sish bosqgichida
ekanini tasdiglaydi. Biroq bozorning o‘sishi bargaror bo‘lishi uchun hududlararo
tengsizlikni kamaytirish, ipoteka bozorini ijtimoiy adolat tamoyillari asosida
kengaytirish, tashqi va ichki investitsiyalarni chekka hududlarga jalb qilish, qurilish
sifatini va shaharsozlik normativlarini mustahkamlash, ragamli boshqaruv tizimlarini
to‘liq joriy etish va uy-joy bozoridagi spekulyativ faoliyatni cheklash strategik
ahamiyatga ega. Tahlil natijalaridan kelib chigqan holda, quyidagicha iqtisodiy talgin
va tavsiyalar berish mumkin:

- aglomeratsiya siyosatini boshqarish. Poytaxtga qaratilgan ko‘p investitsiyalar
ichki migratsiyani kuchaytiradi — hududiy tengsizlikni kamaytirish uchun magsadli
investitsiyalarni provinsial hududlarga yo‘naltirish kerak;

- mahalliy infratuzilma va ishlab chiqarishni rivojlantirish. Past o°sish
hududlariga investitsiyalar jalb etish uchun qulay kredit mexanizmlari va soliq
imtiyozlari ko‘rib chiqilishi lozim;

- 1ipoteka va moliyalashtirish mexanizmlari. Uy-joyga bo‘lgan talabi qondirish
uchun ipoteka bozorini yanada mustahkamlash va jamg‘arma mexanizmlarini
soddalashtirish muhim;

- ma’lumotlarni takomillashtirish. Hududiy statistik ma’lumotlarning yillik,
to‘liq va markazlashtirilgan bazasini yaratish siyosat uchun kerakli bo‘ladi — bu
hududiy solishtirishni aniq va ishonchli giladi.

